
Mahalliy byudjet daromadlari nisbatan mahalliy hokimiyat organlariga yuklatilgan 

vazifalar, ular tomonidan mahalliy soliq va tushumlarni yig’ib olish imkoniyati hamda 

yuqori davlat organlarining hududlarga moliyaviy yordam bera olish imkoniyati, 

hududlarning iqtisodiy rivojlanish darajasi, davlat tomonidan olib borilayotgan moliya-

byudjet siyosati bilan bevosita bog’liqdir. 

Biz bilamizki, umumdavlat soliqlari kelgusi byudjet yilida O’zbekiston Respublikasi 

Oliy Majlisi tomonidan qonuniy tartibda belgilangan normativlar bo’yicha tegishli 

mahalliy byudjetlar o’rtasida taqsimlanadi. Umumdavlat soliqlaridan ajratmalar hududlarda 

yig’iladigan ushbu soliqlar miqdoriga nisbatan foiz hisobida belgilanadi. Lekin bu foiz 

miqdorlari har yil byudjet loyihalarini tayyorlab tasdiqlanganda o’sha tasdiqlangan yil uchun 

belgilanadi. 

Asosiy qism. 

Mahalliy byudjet daromadlari avvalo biriktirilgan daromadlardan, yig’imlardan va 

umumdavlat soliqlari ajratmalaridan tashkil topadi. Davlat mahalliy byudjetlarni tartibga 

solishda tartibga soluvchi daromadlar sifatida, umumdavlat soliqlaridan foiz sifatida 

ajratmalaridan, dotatsiyadan yuqori byudjetga beriladigan mablag’lardan keng foydalanadi. 

O’zbekistonning bozor iqtisodiga o’tib borish jarayonida, 

xususiylashtirishning yanada chuqurlashib borishi, demokratik jarayonlarni rivojlanib 

borishi mahalliy byudjetlarning davlat byudjetidagi salmog’i oshib borishiga olib keladi. 

Shu sababli umumdavlat soliqlarini turli darajadagi byudjetlar o’rtasida 

taqsimlanishini takomillashtirib borish zarurdir. Bunda umumdavlat soliqlaridan 

ajratmalarning roli faqat mahalliy byudjetlarni daromadlar bilan ta’minlash emas, balki 

mahalliy hokimiyat organlarining yuqori byudjetlarda mablag’lar yig’ilishidagi 

manfaatdorligini, hududlarda ijtimoiy ishlab chiqarish samaradorligini oshirish bilan 

bog’liqligiga e’tibor berilsa maqsadga muvofiq bo’lar edi. 

1-jadval 

2022 yilda hududlarda soliq tushumlari bo’yicha ko’rsatkichlari[2] 

Hududlar Soliq tushumlari 2021-yilga nisbatan 

o‘sish 

Qoraqalpog‘iston Respublikasi 2,4 trln so‘m 33% 

Xorazm viloyati 2,5 trln so‘m 28% 

Andijon viloyati 2,9 trln so‘m 23% 

Farg‘ona viloyati 4,3 trln so‘m 33% 

Namangan viloyati 2,8 trln so‘m 26% 

Sirdaryo viloyati 1,2 trln so‘m 31% 

Jizzax viloyati 1,8 trln so‘m 34% 

Samarqand viloyati 4,2 trln so‘m 34% 

Qashqadaryo viloyati 3,6 trln so‘m 23% 

Surxondaryo viloyati 2,4 trln so‘m 26% 

Navoiy viloyati 1,6 trln so‘m 21% 

Buxoro viloyati 3,2 trln so‘m 31% 

Toshkent viloyati 5,3 trln so‘m 25% 

Toshkent shahri 21,3 trln so‘m 38% 

Yirik soliq to‘lovchilar bo‘yicha 

hududlararo DSI 

88,3 trln so‘m 7% 

 

Egri soliqlarga mahalliy byudjetlarning biriktirilgan daromadlar tarkibidan aksiz 

solig’i kiradi. Qolgan barcha soliqlar to’g’ri soliqlar turkumiga kiradi. O’zbekiston 

Respublikasi mahalliy byudjetlari biriktirilgan daromadlari tarkibida to’g’ri soliqlar 

salmoqli o’rinni egallaydi. 

G’arbiy Yevropa davlatlarining mahalliy byudjetlarida to’g’ri soliqlar salmoqli o’rinni 

egallaydi, ularning biriktirilgan daromadlaridagi salmog’i 70-75 foizni tashkil qilsa, egri 

soliqlar 3-4 foizni tashkil qiladi, boshqa soliq va daromadlar esa 20-25 foizni tashkil qiladi. 

Yaponiyada to’g’ri soliqlar 85 foizni tashkil qilsa, egri soliqlar 15 foizni tashkil 

qiladi.[1] Ko’rib turganimizdek egri soliqlarning mahalliy byudjetlarining biriktirilgan 

daromadlaridan salmog’i turli davlatlarda turlichadir. Aktsiz solig’i davlatning sof daromadi 

bo’lib, aktsizli mahsulotlarni narxiga davlat tomonidan ustama o’rnatilib va ushbu 

mahsulotlarni sotish jarayonida davlat byudjetiga undiriladi. 

Aksiz solig’i qimmatbaho buyum va mahsulotlarga qo’llaniladi va aktsiz solig’ining 

asosiy vazifasi davlat byudjetini daromadlar bilan ta’minlashdir. Aksiz solig’ini mahalliy 

byudjetlarga biriktirishdan asosiy maqsad mahalliy byudjetlarni daromadlar bazasini 

mustahkamlashdir. Mahalliy byudjetlarga tushadigan biriktirilgan to’g’ri soliqlar foyda, 

daromad soliqlariga hamda resurs soliqlariga bo’linadi. 

To’g’ri soliqlarning turlari bo’yicha mahalliy byudjetlarning biriktirilgan 

daromadlaridagi nisbati turli davlatlarda turlichadir. Skandinaviya mamlakatlarida 

biriktirilgan foyda, daromad soliqlaridan tushadigan tushumlar biriktirilgan jami 

soliqlar summasining 80-90 foizini tashkil qiladi. Belgiya, Germaniya, Avstriya davlatlarida 

xuddi shu ko’rsatkich 50 foizdan ortiqdir. Irlandiyada esa mulk soliqlari yagona biriktirilgan 

soliqlar bo’lib hisoblanadi. Niderlandiyada esa mulk soliqlari hisobiga barcha biriktirilgan 

soliqlarning 2/3 qismi to’g’ri keladi. Yaponiyada mahalliy byudjetlarga biriktirilgan 

soliqlardan tushadigan daromadlarning 48 foizi uy-joy solig’iga, 21 foizi esa ko’chmas mulk 

solig’iga to’g’ri keladi. 

O’zbekiston Respublikasi mahalliy byudjetlarga biriktirilgan daromadlarini 

tahlilidan ko’rinib turibdiki, ularning salmog’i tasdiqlangan byudjetga asosan oshib 

bormoqda. Bundan davlatning ko’zlagan maqsadi mahalliy hokimiyatlarni mahalliy 

byudjetlarni daromadlarini mustahkamlashdagi manfaatdorligini oshirishdir. 

Mahalliy byudjetlarni xarajatlari oshib borayotgan bir davrda davlat tomonidan ularni 

daromadlarini mustahkamlash borasida bir qator ishlar amalga oshirib kelinmoqda. 

Avvalambor, biriktirilgan daromadlar soni ko’paytirilib borildi, tartibga soluvchi soliqlardan 

ajratmalar miqdori oshirib borildi. Bu o’z navbatida mahalliy byudjetlarning daromadlarini 

oshishiga, demak, ularning hududlarida yaratilayotgan milliy daromadni taqsimlashdagi 

o’rnini oshishiga olib kelmoqda. 

Darhaqiqat, O’zbekiston Respublikasi Birinchi Prezedenti I.A.Karimov 

ta’kidlaganidek, «iqtisodiyotimiz strukturasini tubdan o’zgartirish, xom ashyo yetkazib 

berishdan tayyor mahsulot ishlab chiqarishga o’tish, uning sifatini va raqobat 

bardoshliligini jahon bozori talablari darajasiga yetkazishdan iborat. 

Mamlakat byudjet tizimi tarkibidagi ko’pgina mahalliy byudjetlar faqat yuqori 

byudjetlardan beriladigan dotatsiyalar orqaligina o’z xarajatlarini qoplash imkoniga ega, 

chunki ularning daromadlari rejalashtirilgan xarajatlarini qoplash uchun yetmaydi. 

Mahalliy byudjetlarni daromadlarini mustahkamlash, ularni daromad bazasini 

kengaytirib borish O’zbekistonning bozor iqtisodiga o’tayotgan davrda dolzarb 

masalalaridan biridir. Mahalliy byudjetlarning daromad bazasi hududlarda yaratilayotgan 

milliy daromad, ya’ni ishlab chiqarishni rivojlanish darajasi, daromadlarini doimiy va bir 

maromda tushishi, maxalliy hokimiyat organlarining mahalliy byudjetlarni daromadlarini 

oshishidan manfaatdorligi bilan bevosita bog’liqdir. 

Hududning sanoat ishlab chiqarish va qishloq xo’jaligining o’zaro bog’liqligini 

isbotlash ko’zda tutilgan bu masala mamlakatimiz iqtisodiyotida asosiy masalalardan biri 

bo’lib juda katta dolzarb masala.  

Dotatsiya hududiy iqgisodiyotni rivojlantirishda o’zining salbiy ta’sirini ko’rsatadi. 

Mahalliy byudjet daromadlarining xarajatlarini qoplash uchun yetmaydigan qismi doimiy 

ravishda byudjet dotatsiyasi orqali qoplanishi mahalliy moliya organlarida mahalliy 

byudjet daromadlar bazasini oshirishga bo’lgan qiziqishlarini so’ndiradi hamda ularda 

boqimandalik kayfiyatini kuchaytiradi. 

O’zbekiston Respublikasi Birinchi Prezedenti I.A.Karimov ma’ruzasida bayon qilingan 

talablardan kelib chiqkan holda, 2008 yil iqtisodiyotni yanada erkinlashtirish va islohotlarni 

chuqurlashtirishning ustivor yo’nalishlari belgilandi, jumladan, soliq-byudjet sohasida 

islohotlarni chuqurlashtirish, byudjet daromadlarini takomillashtirish, davlat xarajatlarini 

sarflash mexanizmini maqbullashtirgan holda ularni qisqartirish lozim bo’ladi. 

Agar biz hududning qishloq xo’jaligi va sanoat ishlab chiqarish imkoniyatlaridan 

foydalanib mahalliy byudjetlar daromadlarini oshirishning eng maqbul va eng samarali 

yo’llarini topib, ularni hayotga tatbiq etish yo’llarini ko’rsatib bersak, hudud 

iqtisodiyotining o’sishiga o’ziga xos hissa qo’shgan bo’lamiz. 

Yuqoridagilardan kelib chiqib aytish mumkinki, mahalliy hokimiyat organlarining 

mahalliy byudjetlarni rejalashtirish va ijro etishdagi huquqlarini kengaytirish lozim. 

Bizning fikrimizcha, respublika byudjeti va mahalliy byudjetlarning o’zaro aloqalarini 

qonuniy asoslarini yanada takomillashtirish maqsadga muvofiq bo’ladi. 

O’zbekistonda bozor iqtisodiyotiga o’tishning butun davri mobaynida har qaysi 

bosqichning vazifalariga qarab, iqtisodiy islohotlarni o’tkazishda respublika va hududiy 

boshqaruv organlariga qo’yiladigan talablar, ularning roli va o’rnini baholash tegishlicha 

o’zgartirilib turdi. Agar bozor iqtisodiyoti islohotlarining birinchi bosqichida hamda butun 

ijtimoiy va tashkiliy-xo’jalik tuzilmasida, bozorga o’tishda milliy modelning muhim 

tamoyillaridan biri «Davlat-bosh islohotchi» tamoyilini amalga oshirishda asosiy 

mas’uliyat markaziy organlariga tegishli bo’lgan bo’lsa, ikkinchi bosqichda islohotlar 

xududiy davlat boshqaruv organlari darajasiga o’tmoqda. 

Moliyaviy qarorlar qabul qilishda vakolatlarni tarmoq darajasidan hududiy 

darajaga bunday o’tkazish bozor iqtisodiyotini shakllantirishning qonuniy bosqichi bo’lib 

tadbirkorlik muhiti uchun tabiiy hisoblangan qarorlar qabul qilish jarayonini 

nomarkazlashtirish bilan ifodalanadi. 

O’zbekiston Respublikasi Oliy Majlisning Sessiyalarida bu haqda ta’kidlanib, 

boshqaruvga doir qarorlar qabul qilishni oliy darajadan asta sekin tarmoq, hududiy 

darajaga o’tkazish, keyinchalik esa fuqarolik jamiyatining o’zini-o’zi boshqarish nodavlat 

organlari (tadbirkorlar, tovar ishlab chiqaruvchilar, iste’molchilarning vakolatli 

organlari)ga o’tkazish mantiqini ifodalab berdi. 

Byudjetlararo munosabatlarda ham mahalliy boshqaruv organlari va mahalliy 

byudjetlarning rolini oshib borishi bu jarayonlarning mantiqiy davomi hisoblanadi. Bu 

jarayonlarda mahalliy hokimiyatlarga yuklatilgan vazifalarni bajarilishini ta’minlashda 

ularga tegishli moliyaviy mablag’larni va ayniqsa, byudjet mablag’larini miqdorlarini 

oshirish muhim ahamiyat kasb etadi. 

Mahalliy byudjetlarni shakllantirishda daromadlardan to’liq foydalangan holda, 

harakat olib borish o’z navbatida talab qilinayotgan xarajatlarni maksimal darajada 

qondirish yoki boshqacha qilib aytganda to’liq moliyalashtirish imkoniyatini yaratadi. 

Shuning uchun hududlarda davlatning ijtimoiy va iqtisodiy siyosatini mukammal 

tarzda amalga oshirish uchun eng avvalo harakatni mahalliy byudjetlarni to’la 

shakllantirishdan boshlash hozirgi kunda ravshan bo’lgan masaladir. Ushbu masala o’z 

navbatida bir qator bir-biriga uzviy bog’liq bo’lgan xarakatlarni o’zida majassam etadi. Bu 

harakatlar jumlasiga byudjet mablag’larini ta’minlovchi yangi soliq va yig’imlar bazasini 

axtarib topish, mavjud soliq va yig’imlar to’lovchilarni to’liq ro’yxatdan o’tkazish, ularni 

soliq va yig’imlarni to’lovchanlik qobiliyatlarini hisobga olgan holda faoliyatni tashkil 

etish va albatta, byudjet mablag’lari yordamida yangi soliq bazalari yaratishga qaratilgan 

harakatlarni kiritishimiz mumkin. Hududning ichki va tashqi xususiyatlaridan kelib 

chiqqan holda, ilmiy jihatdan asoslangan va qabul qilingan qarorlar o’ylaymizki, mahalliy 

byudjetni shakllantirishni optimallashtirish tomon olib boruvchi yagona yo’ldir. 

Byudjet jarayonlarida xokimiyatlar tasarrufidagi byudjet mablag’lari ulushini 

oshirish zarurligini ta’kidlab kelinayotgan bo’lishiga qaramasdan, keyingi yillarda 

xokimiyatlar ixtiyoridagi mablag’lar ulushini ko’paytirish va ularni iqtisodiy mustaqilligini 

ta’minlash bo’yicha muayyan ishlarni amalga oshirish zarurligini ko’rsatadi. 

Darhaqiqat, O’zbekiston Respublikasi Birinchi Prezidenti I.A. Karimov 

ta’kidlaganidek, «Islohotlar va o’zgarishlar yo’lida faqatgina erishilgan marralar bilan 

cheklanib qolish aslo mumkin emas. Iqtisodiyotdagi islohotlar va o’zgarishlar jarayoni hech 

qachon nihoya bilmaydi. Bu, eng avvalo, byudjet va soliq siyostidagi islohotlarni 

chuqurlashtirish bilan bog’liqdir»1. 

Mahalliy hokimiyat organlariga ijtimoiy-iqtisodiy siyosatdagi islohotlar bilan 

bog’liq funktsiya va vazifalarning o’tishi hamda hududlarda byudjet mablag’lari yetarliligini 

tashkil etish maqsadida mahalliy byudjetlar quyidagi qo’shimcha daromad manbalariga ega 

bo’ldi. 

Jahon tajribasida transfertlarning mahalliy moliya uchun ahamiyati juda yuqori bo’lib, 

ularning hajmi mahalliy byudjet barcha daromadlarining yarmiga yetadi. Bu esa, albatta, 

mamlakatning barcha hududida ijtimoiy sohadagi umummilliy andozalarni qo’llab-

quvvatlash imkoniyatini beradi. Boshqa tomondan, transfertlar tizimi 

markazlashtirishga ta’sir etadi va munosabatlarni yetarlicha oydinlashtiradi hamda 

mahalliy organlarga transfert miqdorini aynan qanday tarzda aniqlanishini tushunishga 

imkon beradi. 

Transfertlar miqdorini aniqlash uchun qo’llaniladigan formulalar aholi umumiy sonini, 

o’quvchilar sonini, keksa yoshdagi shaxslarni, yo’llar uzunligini va boshqalarni hisobga olish 

mumkin. Maqsadli transfertlarni, masalan, ijtimoiy qurilish loyihalariga, o’qituvchilar ish 

haqi fondini shalklantirishga yo’naltirish mumkin. 

Byudjetlarni tenglashtirish mexanizmini takomillashtirish va hududning ijtimoiy-

iqtisodiy va tabiiy iqlim xususiyatlari respublika byudjetidan olinadigan qo’shimcha moliyaviy 

mablag’lar zaruriyatini ob’ektiv aniqlashga yordam beradigan uslubiyot asosida amalga 

oshiriladi. Shundagina, hudud ehtiyojiga yarasha moliyalashtirish, o’z byudjetini to’ldirish 

uchun mablag’larni qidirishni rag’batlantirish va respublika byudjetidan olingan 

mablag’lardan samarasiz foydalanish kabi yondashuvlarga barham berilishi mumkin. 

Shu narsani yodda tutish kerakki, hukumat tuzilmalari o’rtasidagi vakolatlarni 

vertikal darajada qayta taqsimlash, ya’ni byudjetlararo moliyaviy oqimlarni markaz va 

hududlar manfaatlariga moslashgan holda byudjet mablag’larini ham qayta 

taqsimlashni bildiradi. Shu nuqtai nazardan byudjetlararo munosabatlarning 

samarasini oshirish ko’p jihatdan uning maqbulligi va egiluvchanligi bilan aniqlanadi. 

Hududiy byudjet daromadlari mahalliy soliqlar va yig’imlar, soliqdan tashqari to’lovlar, 

yuqori byudjetdan ajratmalar hisobidan shakllanadi. Ushbu daromadlar manbalari 

o’rtasidagi mutanosblik hududiy boshqaruv organlariga yuklatilgan vazifalar, ular tomonidan 

mahalliy soliqlarni yig’ish imkoniyati, shuningdek, markaziy hokimiyat organlari tomonidan 

xududlarga moliyaviy yordam ko’rsatish imkoniyatiga bog’liq bo’ladi. 

Mahalliy byudjetlar daromadlarini oshirishning optimal variantlarini izlab topish 

hamda qo’shimcha imkoniyatlarni ishga solish orqali mahalliy byudjet daromadlar qismini 

imkoniyat darajasida oshirishimiz zarur. 

O’zbekiston Respublikasining «Mahalliy soliqlar va yig’imlar to’g’risidagi Qonunning 

qabul qilinishiga qaramasdan, mahalliy hokimiyatlar mahalliy byudjetlar daromadlarini 

ko’paytirishdagi imkoniyatlaridan yetarli darajada foydalanmayaptilar. Mahalliy soliqlardan 

tushayotgan daromadlar mahalliy byujet daromadlarida imkoniyatidan past salmoqqa 

egadir. Bu nafaqat mahalliy soliqlarni joriy qilish imkoniyatlaridan to’liq foydalanmaslik 

bilangina emas, balki mahalliy byudjetlar daromadlarini tartibga solishda 

qo’llanilayotgan amaliyot bilan bog’liq. Umumdavlat soliqlaridan mahalliy byudjetlar 

daromadlarini tartibga solish maqsadida ajratmalar ajratish foizining viloyatlar va yillar 

bo’yicha o’zgarib turishi, undan mahalliy byudjet hokimitlarining moliyalashtirishda ularning 

daromadlar rejasi va bajarilishi bilan bog’liqligi natijasida mahalliy hokimiyatlarni byudjet 

daromadlarini oshirib borishdagi iqtisodiy qiziqishlarini cheklab qo’ymoqda. 

Byudjet ijrosi davomida maxalliy byudjetlarni daromadlar rejasini uzgartirish orkali 

maxalliy byudjetlar tomonidan amalga oshirilayotgan xarajatlarni daromadlar bilan 

ta’minlash amaliyotidan voz kechish lozim. Eng asosiysi, byudjet daromadlarini 

rivojlantirishda xududning soliqlarni yig’ish imkoniyatini to’g’ri belgilash muximdir. Bunda 

moliya organlarini byudjet daromadlari tushishi bilan shug’ullanuvchi tashkilotlar 

faoliyatini muvofiklashtirishdagi xukuklarini kengaytirish lozim, deb xisoblaymiz. Maxalliy 

byudjetlar daromadlari rejasining bajarilmaganligi natijasida tushmay qolgan daromadlar 

o’rni, faqatgina yuqori byudjetdan beriladigan ssudalar hisobiga qoplanishi lozim. 

Umumdavlat soliqlaridan ajratmalar foizi, xech bo’lmaganda 3-5 yilga o’zgarmas bo’lishi 

kerak, bu orqali esa mahalliy xokimiyatlarni ushbu daromadlardan tushadigan 

daromadlarni ko’paytirib borishdagi manfaatdorligi oshiriladi. 

Tadbirkorlik faoliyati bozor iqtisodiyoti sharoitida iktisodiy rivojlanishning hamda 

mahalliy byudjetlar daromadlari samarali ijrosining muxim omili bo’lib xisoblanadi. 

Tadbirkorlik faoliyatini rivojlantirish ya’ni korxonalarni ishga tushirish, zamonaviy 

texnologiyalarni joriy qilish orqali iqtisodiy masalalarni, bandlikni ta’minlash orqali aholi 

daromadlarini oshirish natijasida ijtimoiy masalalarni xal etish imkonini beradi. Shu bilan 

birga, tadbirkorlikni rivojlantirish, byudjet daromadlarini oshirishda xam muxim axamiyat 

kasb etadi. Bu yunalishda biznesni qo’llab-quvvatlash katta ahamiyatga ega. 

Ma’lumki, mahalliy xokimiyatlarni o’zlariga tegishli xududlarda tadbirkorlikni 

rivojlantirishdan manfaatdorligini oshirish maksadida, tadbirkorlik faoliyatidan olinadigan 

daromadlar mahalliy byudjetlar ixtiyoriga berilgan. Maxaliy byudjetlar daromad bazasini 

yanada mustaxkamlashda byudjetlararo munosabatlarni islox kilishning asosiy 

yunalishlaridan biri-maxalliy xokimiyatlarning soliq tushumlarini oshirishdagi 

manfaatdorligini kuchaytirish muhim axamiyat kasb etadi. Bu borada mulkka, yerga, 

resurslarga soliq solish va yukorida kursatilgan boshka turdagi tushumlar aloxida o’rin tutadi. 

Yuqoridagi fikr-mulohazalarni hisobga olgan holda tartibga soluvchi soliqlarni 

taqsimlash tizimini isloh qilishdagi birinchi darajali tadbir-bu ma’lum muddatga yagona 

barqaror normativlarning joriy etilishi lozim deb hisoblaymiz. 

Bizning nazarimizda, mahalliy xokimiyat organlarining soliq yig’imlarini ko’paytirishga 

bo’lgan qiziqishlarini oshirish va subventsiyalarni hamda boshqa moliyaviy yordam turlarini 

qiskartirish maqsadida rejadan ortiqcha tushgan soliq summalarini taqsimlash mexanizmini 

qayta ko’rib chiqish va takomillashtirish kerak. Bunda rejadan ortiqcha soliq tushumlarini 

mahalliy byudjetlarda qoldirish normativlarini ishlab chiqish va qonuniy tasdiqlash kerak. 

Xozirgi vaktda rejadan ortikcha tushumlar respublika va maxalliy byudjetlarning 

joriy extiyojlaridan kelib chikib, umuman tizimsiz usulda taqsimlanmokda. Yagona barkaror 

normativlar joriy etilganda subventsiyalarning oshirish keyinchalik soliq tushumlarining xam 

oshishi bilan koplanishi mumkin. Ushbu omil ma’lum vakt tafovuti bilan amalga oshadi, 

chunki soliq tushumlarini oshirish birdaniga samara bersa. xudud soliq salohiyatini 

oshirish soliq tushumlarini ma’lum bir vakt o’tgandan keyin ko’paytiradi. Yagona 

normativlarning qo’llanilishi qo’shimcha qarama-qarshi moliyaviy oqimlarni yuzaga 

keltirishi mumkin. 

Yukoridagilarni umumlashtirgan holda, tartibga soluvchi soliqlarning taklif 

qilinayotgan uzoq muddatli normativlarga asoslangan taqsimot tartibidagi quyidagi 

afzalliklarni ajratib ko’rsatish mumkin: 

• byudjet oshkoraligining oshishi; 

• maxalliy byudjetlar daromad qismini barqaror va bir maromda 

shakllanib borishining ta’minlanishi; 

• mahalliy byudjetlar taxminlarining yaxshilanib, yanada reallashuvining 

ta’minlanishi; 

• soliq tushumlarini ko’paytirishga qiziqishning keskin ortishi va byudjet 

boqimandalarini qisqartirilishi uchun hamda soliq salohiyatining oshishi uchun zamin 

yaratilishi; 

• byudjet parametrlarini ishlab chiqishdagi kelishuvchilik amaliyotining keskin 

kamayishi uchun shart-sharoitning yaratilishidir. 

Shu bilan birga rejadan ortiqcha soliq tushumlarini ma’lum vaqt mobaynida 

tasdiqlangan yagona normativ asosida taqsimlash, bir tomondan rejadan ortiqcha 

soliqlarni yig’ishda manfaatdorlikni oshiradi va ikkinchi tomondan esa respublika va 

mahalliy byudjetlarning daromad bazalarini mustahkamlaydi xamda subventsiyalar hajmini 

kamaytiradi. 

Yuqori iqtisodiy va soliq salohiyatiga ega bo’lgan viloyatlar byudjet daromadlarining 

xarajatlaridan oshib ketgan qismini 50:50 nisbatda taqsimlanishi quyidagi maqsadlarga 

yo’naltiriladi: 

 soliqlarni yig’ishdan manfaatdorlikni yuqori darajada saqlab qolish, ularni 

ko’paytirishga va hududda soliq bazasini yanada kengaytirish; 

 balanslashgan byudjetga ega bo’lgan yoki kichik miqdordagi byudjet taqchilligiga 

ega bo’lgan hududlarni soliq tushumlarini oshirishga bo’lgan qiziqishlarini yanada 

oshirish. 

Bizning fikrimizcha, ma’lum vaqt mobaynida umumdavlat soliqlaridan maxalliy 

byudjetlarga amalga oshiriladigan ajratmalarning barqaror yagona normativlarini joriy etish 

mahalliy byudjetlarning moliyaviy tenglashtirish jarayonini isloh qilishda, uni 

takomillashtirib jaxon andozalari darajasiga ko’tarishda muhim axamiyat kasb etadi. 

Hududlarning byudjetdan amalga oshirayotgan xarajatlarining yetarli daromadlar bilan 

ta’minlanmaganligi, mahalliy byudjetlarni davlat tomonidan daromadlarni tartibga 

solishda birlamchi respubliaka byudjetida yig’ilgan daromadlarni bir qismini qayta 

taqsimlanishini talab etadi. Bu maqsadda barcha davlatlar amaliyotida dotatsiya va 

subventsiyalardan foydalaniladi. 

Xulosa. Mahalliy byudjetlarning asosiy qismini soliqlardan tushadigan daromadlar 

tashkil qilayotgan hozirgi kunda soliq tizimining fiskal funtsiyasining kuchayishi 

korxonalarni moliyaviy ahvolini og’irlashishiga olib kelmoqda. Korxonalardan olinadigan 

soliq yukini kamaytirish soliqni rag’batlantiruvchi vazifasini namoyon qiladi va ishlab 

chiqarishni qo’shimcha rivojlanishiga imkoniyat yaratadi. Mahalliy byudjet daromadlarini 

oshirish yana mavjud imkoniyatlaridan biri u joylarda aholining iqtisodiy aktivligini 

oshirishga imkoniyatlar yaratish jismoniy shaxslarni tadbirkorlik faoliyatidan olayotgan 

daromadlarini soliqqa tortish mexanizmini takomillashtirib borish bilan bog’liqdir. 

Foydalanilgan adabiyotlar: 

1. L.A.Drobozina Obgtsaya teoriya finansov Moskva 1995 god "Banki i birji" str. 135-140. 

2. https://www.spot.uz/oz/2023/01/11/tax-revenues/   

 

 


